
	Միջոցառման անվանումը
	Պատասխանատու
	Համակատարող
	Կատարման ժամկետ
	Ակնկալվող արդյունք


	Հիմնախնդիր  1. Առողջապահության ոլորտում պետական վերահսկողության իրականացման մեխանիզմների  և կառուցվածքների անբավարարություն 

	Հիմնախնդրի իրականացմանն  ուղղված միջոցառումներ`

	1) «Պետական հիգիենիկ և հակահամաճարակային տեսչությունը «Առողջապահական պետական տեսչություն» վերանվանելու մասին» ՀՀ կառավարության որոշման նախագիծը կառավարության հաստատմանը  ներկայացնել
	Հայաստանի Հանրապետության առողջապահության նախարարություն
	-
	2012թ. նոյեմբերի 1-ին տասնօրյակ
	ՀՀ առողջապահության նախարարության աշխատակազմի Առողջապահական պետական տեսչությունը ստեղծված է: Տեսչության կանոնադրությունը հաստատված է: Տեսչությանը վերապահված են  դեղերի շրջանառության, բժշկական օգնության և սպասարկման որակի, անվտանգության, կլինիկական ստանդարտների և ուղեցույցների պահանջների պահպանման,  պետական պատերի շրջանակներում մատուցվող ծառայությունների, նկատմամբ վերահսկողական բոլոր գործառույթները հանրապետության ողջ տարածքում

	2)  Դեղեր ներմուծող, արտահանող  և դեղագործական գործունեություն իրականացնող  անձանց կողմից պարտադիր պահանջների և պայմանների ապահովման, բուժօգնության պետական պատվերի  ծավալների  նկատմամբ` ռիսկի վրա հիմնված ստուգումների մեթոդաբանությունը և ռիսկայնությունը որոշող չափանիշների ընդհանուր նկարագիրը հաստատելու մասին ՀՀ կառավարության որոշման նախագիծը  կառավարության հաստատմանը  ներկայացնել
	Հայաստանի Հանրապետության առողջապահության նախարարություն
	
	2013թ. փետրվարի 1-ին տասնօրյակ
	 Համապատասխան բնագավառներում ռիսկի վրա հիմնված ստուգումների մեթոդաբանությունը և ռիսկայնությունը որոշող չափանիշների ընդհանուր նկարագրերը հաստատված են

	3) Դեղեր ներմուծող, արտահանող  և դեղագործական գործունեություն իրականացնող  անձանց կողմից պարտադիր պահանջների և պայմանների ապահովման, բուժօգնության պետական պատվերի  ծավալների, ֆինանսավորման և նպատակային ծրագրերի կատարման արդյունավետության, դեղերի գների նկատմամբ` ռիսկի վրա հիմնված ստուգաթերթերը հաստատելու մասին ՀՀ կառավարության որոշման նախագիծը կառավարության հաստատմանը  ներկայացնել
	Հայաստանի Հանրապետության առողջապահության նախարարություն 

	
	2013թ. մարտի 1-ին տասնօրյակ
	Համապատասխան ստուգաթերթերը հաստատված   են

	Հիմնախնդիր 2. Դեղերի կենտրոնացված գնումների անարդյունավետություն 

	Հիմնախնդրի  իրականացմանն  ուղղված միջոցառումներ`

	1) «Դեղերի մասին» ՀՀ օրենքի նոր նախագիծ մշակել և ՀՀ կառավարության հաստատմանը  ներկայացնել
	Հայաստանի Հանրապետության առողջապահության նախարարություն
	
	2012թ. նոյեմբերի 3-րդ տասնօրյակ
	«Դեղերի մասին» ՀՀ օրենքի նախագծով ամրագրված են դեղերի գների պետական կարգավորման մեխանիզմները` մեծածախ վերադիրների առավելագույն սահմանների սահմանման և դեղերի գների մշտադիտարկման համակարգի ստեղծման միջոցով 


	2) «Դեղերի գների մշտադիտարկման իրականացման կարգը հաստատելու մասին» ՀՀ կառավարության որոշման նախագիծը կառավարության հաստատմանը  ներկայացնել

	Հայաստանի Հանրապետության առողջապահության նախարարություն
	
	2012թ. դեկտեմբերի 2-րդ տասնօրյակ
	Դեղերի գների մշտադիտարկման իրականացման կարգը հաստատված է: Մշտադիտարկման գործառույթը վերապահված է ՀՀ ԱՆ աշխատակազմի Առողջապահական պետական տեսչությանը

	3)  «Պետության կարիքների համար դեղերի գնման գործընթացը կազմակերպելու նպատակով ՀՀ առողջապահության նախարարությանը լիազորություններ տալու մասին» ՀՀ կառավարության որոշման նախագիծ մշակել և ՀՀ կառավարության հաստատմանը  ներկայացնել
	Հայաստանի Հանրապետության առողջապահության նախարարություն
	ՀՀ ֆինանսների նախարարություն
	2012թ. նոյեմբերի 2-րդ տասնօրյակ
	1.Առողջապահության նախարարությանը կառավարության կողմից վերապահված է որոշակի դեղեր միջազգային կազմակերպություններից կամ միջազգային կազմակերպությունների միջոցով մեկ աղբյուրից ձեռք բերելու հնարավորություն/Օր` UNISEF, GAVI/
2.Առողջապահության նախարարությանը կառավարության կողմից վերապահված է որոշակի դեղեր անմիջապես դեղ արտադրող կազմակերպություններից ձեռք բերման լիազորություն, որի  արդյունքում ակնկալվում է պետական բյուջեի միջոցների օգտագործման արդյունավետության բարձրացում, բյուջետային հատկացումների  40-70%-ի չափով խնայողություն, որի արդյունքում էլ հնարավոր կլինի ձեռք բերել հանրապետությանը անհրաժեշտ դեղերի և պատվաստանյութերի լրացուցիչ խմբաքանակներ և բարձրացնել սոցիալապես անապահով և հատուկ հիվանդություններով տառապող անձանց դեղապահովման մակարդակը

	4) Մինչև Առողջապահական պետական տեսչության ստեղծումը դեղերի գների մշտադիտարկումն իրականացնել ՀՀ ԱՆ «Դեղերի և բժշկական տեխնոլոգիաների փորձագիտական կենտրոն» ՓԲԸ-ի ուժերով
	Հայաստանի Հանրապետության առողջապահության նախարարություն
	
	2012թ. դեկտեմբերի 1-ին տասնօրյակ
	2013թ. պետական գնումների համար դեղերի շուկայական գների բազա ստեղծելու նպատակով ներդրված է  դեղերի գների մշտադիտարկման ժամանակավոր մեխանիզմ

	5) Դեղերի գների մշտադիտարկման արդյունքների փոխանակում ՀՀ Տնտեսական մրցակցության պաշտպանության պետական հանձնաժողովի հետ
	Հայաստանի Հանրապետության առողջապահության նախարարություն
	ՀՀ Տնտեսական մրցակցության պաշտպանության պետական հանձնաժողովի 
	Մշտական
	Դեղերի գների անհիմն բարձրացման արդյունքում տեղեկատվության փոխանակման մեխանիզմները ստեղծված են: Դեղերի գների անհիմն բարձրացման դեպքում կիրառվում են պատասխանատվության միջոցներ

	6) Միջազգային գնման ընթացակարգերի` միջազգային մրցույթների կազմակերպման նպատակով.

ա/ ՀՀ առողջապահության նախարարի կողմից Գրություն-առաջարկությունների  ներկայացում օտարերկրյա ճանաչված դեղագործական  

ընկերություններին՝ հրավիրելով վերջիններիս մասնակցելու դեղերի կենտրոնացված գնումների շրջանակային ընթացակարգում
բ/ ՀՀ առողջապահության նախարարության կողմից դեղերի ձեռք բերման կազմակերպում բաց ընթացակարգի միջոցով՝ միաժամանակ գնման գործընթացի վերաբերյալ տեղեկությունները օտարերկրյա ճանաչված դեղագործական ընկերություններին տրամադրելով
գ/  «Պետության կարիքների համար դեղերի գնման գործընթացը կազմակերպելու նպատակով  առողջապահության նախարարությանը լիազորություններ տալու մասին» ՀՀ կառավարության որոշման նախագիծ մշակել և կառավարության հաստատմանը  ներկայացնելը
	Հայաստանի Հանրապետության առողջապահության նախարարություն
	ՀՀ ֆինանսների նախարարություն
	ա/ 2012թ. հոկտեմբերի 3-րդ տասնորյակ

բ/ 2012թ. դեկտեմբերի 3-րդ տասնօրյակ

գ/ 2012թ. դեկտեմբերի 3-րդ տասնօրյակ
	Ակնկալվում է 
ա/համաշխարհային ճանաչված դեղագործական ընկերություններին ներգրավել` որպես պետության կարիքների համար ձեռք բերվող դեղամիջոցների  մատակարար
բ/բյուջետային հատկացումների խնայողություն, որի արդյունքում էլ հնարավոր կլինի ձեռք բերել հանրապետությանը անհրաժեշտ դեղերի և պատվաստանյութերի լրացուցիչ խմբաքանակներ և բարձրացնել սոցիալապես անապահով և հատուկ հիվանդություններով տառապող անձանց դեղապահովման մակարդակը

գ/ ՀՀ կառավարության որոշմամբ ՀՀ  առողջապահության նախարարությանը տրվող լիազորությամբ անմիջապես դեղ արտադրող օտարերկրյա կազմակերպություններից դեղերի ձեռք բերում, որի  արդյունքում էլ կբարձրանա պետական բյուջեի միջոցների օգտագործման արդյունավետությունը

	Հիմնախնդիր 3. Պետական մասնակցությամբ բժշկական կազմակերպություններում պետական գնումների գործընթացի անրարդյունավետություն 

	Հիմնախնդրի իրականացմանն ուղղված միջոցառումներ`

	1) «Պետության կողմից երաշխավորված բժշկական օգնություն և սպասարկում իրականացնող 50% և ավելի պետական մասնակցությամբ առևտրային և պետական ոչ առևտրային կազմակերպությունների` դեղերի և բժշկական պարագաների գնման մասով պատվիրատուի լիազորություններն   առողջապահության նախարարությանը պատվիրակելու մասին» ՀՀ կառավարության  որոշման նախագիծ մշակել և կառավարության հաստատմանը  ներկայացնել 
	Հայաստանի Հանրապետության առողջապահության նախարարություն
	
	2012թ. դեկտեմբերի  1-ին տասնօրյակ
	Ակնկալվում է, որ ՀՀ կառավարությունը, որպես պետության կողմից երաշխավորված բժշկական օգնություն և սպասարկում իրականացնող 50% և ավելի պետական մասնակցությամբ առևտրային և պետական ոչ առևտրային կազմակերպությունների հիմնադիր, դեղերի և բժշկական պարագաների գնման գործընթացների մասով գնումների համակարգողին, պատասխանատու ստորաբաժանմանը ու գնահատող հանձնաժողովին վերապահված իրավասությունները կպատվիրակի ՀՀ առողջապահության նախարարության կողմից այդ նպատակով  ձևավորված համապատասխան մասնագիտական խմբերին:

 Տարեկան անցկացվող բազմաթիվ անվերահսկելի գնման ընթացակարգերի փոխարեն կանցկացվեն մեկ կամ մի քանիսը՝ յուրաքանչյուր կազմակերպությանն անհրաժեշտ գնման առարկաները խմբավորելով առանձին չափաբաժիններում: Իսկ գնման գործընթացի ֆինանսավորման գործառույթի իրականացումը կշարունակեն իրականացնել կազմակերպությունները: Արդյունքում, հնարավոր կլինի ապահովել գնման գործընթացների թափանցիկությունը, վերահսկելիությունը  դեղերի տնտեսական մատչելիության ապահովումը 

	2)  Պետության կողմից երաշխավորված անվճար բժշկական օգնություն և սպասարկում իրականացնող  50% և ավելի պետական մասնակցությամբ առևտրային և պետական ոչ առևտրային կազմակերպությունների հետ կնքվող պետության կողմից երաշխավորված անվճար բժշկական օգնության և սպասարկման մասին պայմանագրերում նախատեսել հատուկ պայմաններ/դրույթներ, համաձայն որոնց. 

ա/ կազմակերպությունների գնումների պլանները նախքան հրապարակվելը պետք է համաձայնեցվեն ՀՀ առողջապահության նախարարության հետ
բ/ կազմակերպությունների կողմից գնումների օրենսդրությամբ ամրագրված հրապարակման ենթակա ամբողջ տեղեկատվությունը, այդ թվում` ըհթացակարգի կամ նախաորակավորման հայտարարությունը, ընթացակարգի հրավերի փոփոխության և պարզաբանման մասին, չկայացած ընթացակարգի մասին, ընթացակարգով պայմանագիր կնքելու որոշման մասին, ընթացակարգով կնքված պայմանագրի մասին, ընթացակարգով կնքված պայմանագրում կատարված փոփոխության մասին,  նախքան հրապարակվելը պետք է համաձայնեցվի ՀՀ առողջապահության նախարարության հետ
	Հայաստանի Հանրապետության առողջապահության նախարարություն
	
	2012թ. դեկտեմբերի  3-րդ տասնօրյակ
	Ակնկալվում է նախնական հսկողություն իրականացնել  պետության կողմից երաշխավորված անվճար բժշկական օգնություն և սպասարկում իրականացնող  50% և ավելի պետական մասնակցությամբ առևտրային և պետական ոչ առևտրային կազմակերպությունների դեղերի գնումների անվանացանկերի նկատմամբ, ապահովել դեղերի իրական մրցակցային գների ձևավորումը, նպաստել այդ գների իջեցմանը 50-100%-ով

	3) Հայաստանի Հանրապետության կառավարության 2006 թվականի նոյեմբերի 23-ի N 1717-Ն որոշման 2-րդ հավելվածով սահմանված առանձին հիվանդությունների համար  ՀՀ առողջապահության նախարարի հրամանով բուժման սխեմաները հաստատել

	Հայաստանի Հանրապետության առողջապահության նախարարություն
	
	2012 թ. նոյեմբերի 3-րդ տասնօրյակ
	Ներկայացված նախագծի հաստատումը հնարավորություն կընձեռի  կենտրոնացված և ապակենտրոնացված գնման մրցույթներում ձեռք բերվող դեղերի ֆարմակոտնտեսական տեսանկյունից ՀՀ-ում գրանցված դեղերի հիմնավոր և օբյեկտիվ ընտրության,  տեխնիկական բնութագրերի հստակ ձևավորման համար


	4) «Կենտրոնացված և ապակենտրոնացված կարգով դեղերի գնման  մրցույթներում դեղերի ընտրության տեխնիկական բնութագրերի չափորաշիչներ հաստատելու մասին» ՀՀ կառավարության  որոշման նախագիծ մշակել և  կառավարության հաստատմանը  ներկայացնել

	Հայաստանի Հանրապետության առողջապահության նախարարություն
	
	2012թ. դեկտեմբերի 2-րդ տասնօրյակ
	Ներկայացված նախագծի հաստատումը հնարավորություն կընձեռի  կենտրոնացված և ապակենտրոնացված գնման մրցույթներում ձեռք բերվող դեղերի ֆարմակոտնտեսական տեսանկյունից ՀՀ-ում գրանցված դեղերի հիմնավոր և օբյեկտիվ ընտրության,  տեխնիկական բնութագրերի հստակ ձևավորման համար



	5) ՀՀ կառավարության 23 նոյեմբերի 2006 թվականի «Անվճար կամ արտոնյալ պայմաններով դեղեր ձեռք բերելու իրավունք ունեցող բնակչության սոցիալական խմբերի և հիվանդությունների ցանկերը հաստատելու մասին» N1717-Ն որոշման նոր խմբագրությամբ նախագիծը ՀՀ կառավարության հաստատմանը  ներկայացնել
	Հայաստանի Հանրապետության առողջապահության նախարարություն
	
	2013թ. հունվար երկրորդ տասնօրյակ
	Կբարելավվի բնակչության սահմանված սոցիալական խմբերին դեղերի ապահովման գործընթացը, համապատասխան սոցիալական կարգավիճակ ունեցող անձինք հնարավորություն կունենան օգտվելու անվճար և արտոնյալ պայմաններով տրամադրվող դեղերից


	Հիմնախնդիր 4. Դեղերի և կենսաակտիվ սննդային հավելումների գրանցման մեխանիզմների անկատարություն և բարդություն 

	Հիմնախնդրի իրականացմանն ուղղված միջոցառումներ`

	1) «ՀՀ-ում դեղերի պետական գրանցման կարգը և դեղերի պետական փորձաքննության չափերը հաստատելու մասին» ՀՀ կառավարության որոշման նոր խմբագրությամբ նախագիծը ՀՀ կառավարության հաստատմանը  ներկայացնել
	Հայաստանի Հանրապետության առողջապահության նախարարություն
	
	2013թ. փետրվարի 2-րդ տասնօրյակ
	Դեղերի գրանցման, գրանցման մերժման մեխանիզմները կհստակեցվեն`  միևնույն ժամանակ ապահովելով դեղերի որակը, անվտանգությունն ու արդյունավետությունը: Արդյունքում գրանցումը կտևի ավելի կարճ ժամանակ, առաջատար երկրներում գրանցված դեղերը  կգրանցվեն արագացված, միաժամանակ կտարբերակվեն գրանցման ժամկետները` ըստ առանձին դեղատեսակների: Փորձաքննության առավելագույն տևողությունը կկրճատվի` 140 օր, գործող օրենսդրությամբ սահմանված 180 օրվա փոխարեն: Փաստացի կներդրվի գրանցման նպատակով փաստաթղթերի ներկայացման միջազգայնորեն ընդունված  նոր ձևաչափ` Համընդհանուր տեխնիկական փաստաթուղթը, գրանցման հավաստագրին կկցվեն հայերենով բժշկական կիրառման (դեղի ընդհանուր բնութագիրը) և օգտագործման հրահանգները (ներդիր-թերթիկը), կապահովվի դրանց  հրապարակայնությունը: Նշվածը կբերի որակյալ  անվտանգ, արդյունավետ  դեղերի  գրանցմանը, ինչը կնպաստի նաև մրցակցային շուկայի  զարգացմանը 

	2) «Կենսաակտիվ հավելումների մասին» ՀՀ օրենքի նախագիծ մշակել և ՀՀ կառավարության հաստատմանը  ներկայացնել
	Հայաստանի Հանրապետության առողջապահության նախարարություն
	
	2013թ. հունվարի 3-րդ տասնօրյակ
	Նախագծի ընդունումը հնարավորություն կստեղծի  կարգավորելու սահմանային արտադրանք հանդիսացող կենսաակտիվ հավելումները`  կանոնակարգելով դրանց գրանցումը, հետգրանցումային դիտարկումը, արտադրությունը, ներմուծումը, ուղեկցող տեղեկատվությունը  և գովազդը

	3) «ՀՀ-ում դեղերի և դեղանյութերի ներմուծման և արտահանման կարգը հաստատելու մասին» ՀՀ կառավարության որոշման նոր խմբագրությամբ նախագծի ՀՀ կառավարության հաստատմանը  ներկայացնել

	Հայաստանի Հանրապետության առողջապահության նախարարություն
	
	2013թ. փետրվար 2-րդ տասնօրյակ
	Կպարզեցվեն դեղերի ներմուծմանը և արտահանմանը ներկայացվող պահանջները` թույլատրելով ներկրվող դեղերի ներմուծումը մի շարք առաջատար երկրներից` առանց լաբորատոր փորձաքննության, ուսումնասիրել դեղերի ներմուծման բարեփոխումների արդյունավետությունը, փոփոխություններ կատարել ներմուծման կարգում` կանոնակարգելով երրորդ երկրներից դեղերի ներմուծման մեխանիզմները

	Հիմնախնդիր 5. Արագ, բարձրորակ փորձաքննություն և (կամ) նույնականացում ապահովելու նպատակով «Դեղերի և բժշկական տեխնոլոգիաների փորձագիտական կենտրոն» ՓԲԸ-ի կարողությունների անբավարարություն

	Հիմնախնդրի իրականացմանն ուղղված միջոցառումներ`

	1) Շենքային պայմանների, կառուցվածքի   և տեխնիկական հագեցավածության բարելավում 
	Հայաստանի Հանրապետության առողջապահության նախարարություն
	
	2013թ. փետրվարի 3-րդ տասնօրյակ 
	Ժամանակակից պայմաններին բավարարող  տարածք` նոր ստորաբաժանումներով, այդ թվում` առանձնացված կենսատեխնոլոգիական ճանապարհով ստացած դեղերի  (ներառյալ պատվաստանյութերը),  մանրէաբանական փորձաքննության,  կենսահամարժեքության, կենսամատչելիության հետազոտությունների` հագեցած ժամանակակից սարքավորումներով (կրկնօրինակներով), լաբորատոր փորձաքննության որակը բարձրացնելու և ISO 17025 միջազգային հավաստագրում անցնելու նպատակով 

	2) Մարդկային ներուժի հզորացում
	Հայաստանի Հանրապետության առողջապահության նախարարություն
	
	2013թ. հունվարի 1-ին տասնօրյակ
	Կներդրվեն կադրերի ընտրության մրցութային, աշխատակիցների ներքին և արտաքին վերապատրաստումների համակարգեր

	3) ««Դեղերի և բժշկական տեխնոլոգիաների փորձագիտական կենտրոն» ՓԲԸ-ին պետությանը վճարվող շահաբաժնից ազատելու մասին» ՀՀ կառավարության որոշման նախագիծը մշակել և ՀՀ կառավարության հաստատմանը ներկայացնել
	Հայաստանի Հանրապետության առողջապահության նախարարություն
	
	2012թ. դեկտեմբերի 3-րդ տասնօրյակ 
	Պետությանը վճարվող շահաբաժնից ազատվելու հետևանքով  գոյացած միջոցների հաշվին կգնվեն լաբորատոր ժամանակակից սարքավորումներ, պահեստամասեր, դեղագրքային ստանդարտներ

	Հիմնախնդիր 6. Դեղերի վերագրանցման մեխանիզմների բացակայության պատճառով դեղերի ֆիզիկական մատչելիությանն առնչվող հիմնախնդիրներ

	Հիմնախնդրի իրականացմանն ուղղված միջոցառումներ`

	1) «Դեղերի մասին» Հայաստանի Հանրապետության  նոր օրենքի նախագծում  սահմանել դրույթներ վերագրանցման և գրանցման հավաստագրի երկարացման մասին և օրենքից բխող ենթաօրենսդրական փաստաթղթերում համապատասխան փոփոխությունների և լրացումների նախագծեր  մշակել  և ՀՀ կառավարության հաստատմանը  ներկայացնել
	Հայաստանի Հանրապետության առողջապահության նախարարություն
	
	2012թ. նոյեմբերի 3-րդ տասնօրյակ
	Գրանցման ժամկետն ավարտվելուց հետո կկատարվի վերագրանցում և գրանցման հավաստագրի ժամկետի երկարացում` 5 տարի ժամկետով` պարզեցված ընթացակարգով

	2) Մինչ «Դեղերի մասին» նոր օրենքի ընդունումը «ՀՀ-ում դեղերի պետական գրանցման կարգը և դեղերի պետական փորձաքննության չափերը հաստատելու մասին» ՀՀ կառավարության որոշման մեջ սահմանել դրույթներ` առաջին գրանցմանը հաջորդող գրանցումների պարզեցված ընթացակարգի վերաբերյալ 
	Հայաստանի Հանրապետության առողջապահության նախարարություն


	
	2012թ. նոյեմբերի 3-րդ տասնօրյակ


	Պարզեցված գրանցման ներդրման արդյունքում դեղի հաջորդ գրանցումների ժամանակ   հավաստագրի իրավատիրոջից կպահանջվի ներկայացնել միայն դեղի անվտանգության դիտարկման հաշվետվությունը և  գրություն այն մասին, որ դեղի բոլոր նախորդ ներկայացված փաստաթղթերում նոր  փոփոխություններ կամ լրացումներ չեն կատարվել: Դեղի դրական անվտանգության պրոֆիլի դեպքում հայտատուին  կտրամադրվի  հավաստագիր

	Հիմնախնդիր 7. Դեղերի շրջանառության բոլոր փուլերում անվտանգության և որակի ապահովման մեխանիզմների անկատարություն 

	Հիմնախնդրի իրականացմանն ուղղված միջոցառումներ`

	1) Լիցենզավորման մասին և Պետական տուրքի մասին Հայաստանի Հանրապետության օրենքներում լրացումներ կատարելու մասին ՀՀ օրենքների նախագծեր մշակել և ՀՀ կառավարության հաստատմանը  ներկայացնել
	Հայաստանի Հանրապետության առողջապահության նախարարություն
	
	2012թ. նոյեմբերի 3-րդ տասնօրյակ
	Դեղերի մեծածախ իրացում իրականացնելու համար լիցենզիայի և այլ պարտադիր պահանջների և պայմանների սահմանում

	2) Դեղերի պատշաճ բաշխման կանոնները հաստատելու մասին ՀՀ կառավարության որոշման նախագիծ  մշակել և ՀՀ կառավարության հաստատմանը  ներկայացնել
	Հայաստանի Հանրապետության առողջապահության նախարարություն
	
	2012թ. նոյեմբերի 2-րդ տասնօրյակ
	Եվրամիության դիրեկտիվներին համապատասխան` Դեղերի պատշաճ բաշխման կանոնների հաստատում և որակի ապահովման համակարգի ներդրում դեղերի իրացման շղթայում

	3) «Դեղերի մեծածախ առևտուր» գործունեության համար լիցենզավորման կարգը և լիցենզավորման պարտադիր պահանջները սահմանելու մասին» ՀՀ կառավարության որոշման նախագիծ  մշակելը և ՀՀ կառավարության հաստատմանը  ներկայացնել
	Հայաստանի Հանրապետության առողջապահության նախարարություն
	
	2013թ. հունվարի 2-րդ տասնօրյակ
	Կներդրվի մեծածախ իրացման լիցենզավորման համակարգ ` սահմանելով պահանջներ ուղղված մատակարարի որակի կառավարման համակարգին, անձնակազմին, տարածքին և սարքավորումներին, փաստաթղթավորմանը, գործողություններին, բողոքների արձագանքմանը, անորակ և  կեղծման կասկածով դեղերի վերադարձման, հետկանչի գործընթացներին, պայմանագրային հարաբերություններին, ինքնատեսչությանը, ինչպես նաև դեղերի տեղափոխման և պահպանման պայմաններին:

	Հիմնախնդիր 8. Ժամկետանց, չգրանցված դեղերի շրջանառության դեմ պայքարն ոչ բավարար արդյունավետություն և դեղերի մանրամեծածախ իրացման ոլորտում ստուգումների առկա գործիքակազմի կիրառման ոչ բավարար արդյունավետություն

	Հիմնախնդրի իրականացմանն ուղղված միջոցառումներ`

	1) «ՀՀ Կառավարության 09.05. 2009 թ N 594-Ա որոշման մեջ փոփոխություններ և լրացումներ կատարելու մասին»   ՀՀ կառավարության որոշման նախագիծ մշակել և ՀՀ կառավարության հաստատմանը ներկայացնել
	Հայաստանի Հանրապետության առողջապահության նախարարություն
	
	2012թ. նոյեմբերի 3-րդ տասնօրյակ
	Բժշկական օգնություն և սպասարկում  և  դեղատնային գործունեություն  իրականացնող, դեղերի արտադրությամբ զբաղվող, նախորդ տարվա արդյունքներով մինչև 70 մլն դրամ շրջանառություն (ներառյալ ավելացված արժեքի հարկը) ունեցած    իրավաբանական անձանց մոտ  ստուգումների կասեցման արգելքը վերացվել է

	2) «Վարչական իրավախախտումների վերաբերյալ օրենսգրքում փոփոխություններ կատարելու մասին» Հայաստանի Հանրապետության օրենքի նախագիծ  մշակել և ՀՀ կառավարության հաստատման ներկայացնել
	Հայաստանի Հանրապետության առողջապահության նախարարություն
	
	2013թ. փետրվարի 1-ին տասնօրյակ
	Չգրանցված և ժամկետանց դեղերի հայտնաբերված յուրաքանչյուր անվանման համար սահմանված է տուգանք: Տուգանքի չափը մեծացված է: Նշված օրենսդրական փոփոխությունների արդյունքում չգրանցված դեղերի վաճառքը կդառնա ոչ եկամտաբեր, ինչն էլ կբերի դրանց վաճառքի սահմանափակմանը

	3) «ՀՀ քրեական օրենսգրքում լրացում կատարելու մասին» ՀՀ օրենքի նախագիծ մշակել և ՀՀ կառավարության հաստատմանը  ներկայացնել
	Հայաստանի Հանրապետության առողջապահության նախարարություն
	
	2012թ. դեկտեմբերի  1-ին տասնօրյակ
	Նախատեսված է պատասխանատվություն ժամկետանց և չգրանցված դեղերի շրջանառության համար, որը մարդու կյանքի և առողջության համար հետևանքներ է առաջացրել

	4) «Լիցենզավորման մասին» ՀՀ օրենքում լրացումներ կատարելու մասին» ՀՀ օրենքի  նախագիծ մշակել և ՀՀ կառավարության հաստատմանը ներկայացնել
	Հայաստանի Հանրապետության առողջապահության նախարարություն
	
	2013թ. 
տասնօրյակ
	Ժամկետանց, չգրանցված և կեղծ դեղերի շրջանառության դեպքում կիրառվում է լիցենզիայի կասեցում կամ դադարեցում պատասխանատվության միջոցը


